
CLINTONEK HILAREN 5EAN ESANDAKOAK «TRIKIMAILUA» DIRA, KUBAKO GOBERNUARENTZAT 

Habana: «Erasorako saio berria 
dira EEBBen neurriak» 

• Kubako Legebiltzarreko 

lehendakariak gogor 

gaitzetsi ditu Etxe 

Zuriaren erabaki berriak 

• Ricardo Alarconen 

arabera, «subiranotasun 

eta duintasun nazionalari 

eginiko irainak dira» 

• EEBBek, berriz, 

neurriekin lortu nahi dute 

«Kubako herriaren 

sofrimendua arintzea» 

Roberto D'Cristino / Habana 
<III 

RICARDO ALARCON Kubako 
Legebiltzarreko lehendaka­
riak telebistaz erantzun zien 
atzo, Bill Clinton EEBBetako 
lehendakariak «Kubako 
herriaren sofrimendua» leun­
tzeko hilaren 5ean iragarri 
zituen neurriei. Alarconek, 
banan-banan, baztertu egin 
zituen Washingtonek iraga­
rritako azken sei neurriak. 

«Trikimailu» gisa azaldu 
zituen Legebiltzarreko lehen­
dakariak, Washingtonek 
herrialdean dituen presioei 
erantzuteko iaztik egin 
dituen urratsak. «EEBBetan 
eta munduan dituen presioei 
men egin nahi izan die, azken 
lau hamarkadetan Kubaren 
aurka indarrean duen bahi­
mendu ekonomiko, merkatal 
eta finantziero ankerragatik. 
Nazio Batuek zazpi alditan 
gaitzetSi dute politika eraso­
korra, baina EEBBek ez diete 
j aramonik egiten», adierazi 
zuen Alarconek. 

«Kubak EEBBetan ezin 
izan du erosi aspirina bat 
ere», esan zuen bahimendua 
arintzeko asmoz Washingto-

E 

nek iragarritako neurriak 
aipatuz. 

Clintonek iazko martxoa­
ren 20an esan zuen Kubari 
baimenduko ziola EEBBetan 
botikak erostea. Lehenago 
Kongresuko dozena bat kidek 
eta EEBBetako Merkataritza 
Ganberak Clintoni eskatu 
zioten sendagaiak eta jakiak 
bahimendutik kanpo uzteko, 
arrazoi humanitarioengatik. 

Joan Paulo Il.a aita san­
tuak, iazko urtarrilean Haba­
nara egin zuen bidaian, eti­
koki onartezintzat j o zuen 
bahimendua. EEBBetako 
prentsak ere onartu egin 
zuen Washingtonen Kubare­
kiko politika basatiagoa dela 
Irak edo Ipar Korearekiko 
politikarekin alderatuta. 
«Horiek guztiak entzunda 
Etxe Zuriak berriro aztertu 
du, kubatarren batasunaga­
tik, porrot egingo duen politi­
ka», azpimarratu zuen Alar­
conek. 

Kubarekiko politika 
aztertzeko 
batzordeari ez 

«Urtarrilaren 5ean, Clintonek 

neurri bakarra iragarri zuen: 
bi alderdien arteko batzorde 
bat Kongresuan eratzeari ez 
eta bahimenduari eusten dio­
la m und uari jakinarazi», 
Alarconek azaldu zuenez. 

Bahimendua aztertzea hel­
buru duen batzordea sortzea 
proposatu zuten EEBBetako 
lau Estatu idazkari ohiek eta 
20 inguru senadorek. 

Alarconek nabarmendu 
egin zuen batzorde hori, izan 
ere, Kubako Gobernuak ika­
ragarrizko garrantzia eman 
zion horri. Kubatar Amerikar 
Fundazioak, ordea, errotik 
baztertu zuen batzordea, eta 
gauza bera egin zuten jatorri 
kubatarreko EEBBetako 
Kongresuko hiru kidek . 
Helms-Burton legea egin 
zuten Robert Torricelli, Jesse 
Sanz eta Dan Burtonek ere 
bat egin zuten kritikekin. 

Clintonek iragarritako 
neurriak ez dira berriak, 
Kubako Gobernuaren arabe­
ra. «Iraultza zatitu, zulatu, 
nahastu eta ahultzeko triki­
mailua da, Kubaren aurkako 
gerra fase berrian sartzeko)), 
adierazi zuen Gobernuak. 

Gobernuaren hitzetan, 

Kubako ikasle 

batzuk 

iraultzaren 

40. urteurrena 

ospatzen 

Habanako 

kaleetan 

neurri batzuek ez dute ezer 
berririk ekarriko. «Beste 
batzuek (jakiak erosteko 
laguntza eta herritarrek diru 
laguntza bidaltzea) gizarte 
klase zapaltzaile berriak sor­
tzea dute helburu», Habana­
ko Gobernuak salatu zuenez. 

EEBBetako sektore ugari 
atsekabetuta azaldu ziren 
Clintonek iragarritako neu­
rriekin, batez ere, Etxe 
Zuriak baztertu egin zuelako 
Kubarekiko politika berraz­
tertzeko batzordea sortzea. 
The New York Times egunkari 
estatu batuarrak, ordea, gau­
za berriak ikusi ditu Etxe 
Zuriaren erabakian, eta Clin­
tonek iragarritako neurriek 
bahimendua leuntzen dutela 
uste du. 

Beste iturri batzuen hitze­
tan, kubatarren arteko adis­
kidetzeak eragingo du EEB­
Bek bahimendua kentzea, 
eta Kubako Gobernua alda­
keta politiko sakonak egiten 
hastea. 

Fidel Castro lehendakariak 
badu azalpen bat: «Bahimen­
duarekin bukatzeko guk 
dugun eskaera da ez dadila 
baldintzarik egom. 

KAZAKHSTAN 

• Lehendakaria 
aukeratzeko 
hauteskundeak 
egingo dira gaur 

NURSULTAN NAZAR­
BAlEV lehendakariak kar­
guari eutsi ala ez, hori era­
baki behar dute herrita­
rrek gaurko hauteskun­
deetan. 1991tik, Kazakhs­
tanek Sobiet Batasunetik 
independentzia lortu zue­
netik, agintean dago 
N azarb a iev, eta botere 
osoa du eskutan. x 

SI ERRA LEONA 

• Borrokek diraute, 
su-etena indarrean 
egon arren 

BATASUN Iraultzaile 
Batuko erreboltariak eta 
Gobernuaren aldeko tro­
pak borrokan ari ziren 
atzo Freetown hiriburuan, 
nahiz eta duela hiru egun 
su-etena itundu zuten. 
Hala ere, lekukoek adiera­
zi zutenez, Ecomog Afrika 
mendebaldeko herrialde­
en tropek hiriburutik kan­
poratu dituzte errebolta­
riak. x 

ALJERIA 

• Ustezko islamista 
armatuek hamar lagun 
hil dituzte 

JOAN den asteazkenean 
Laghouat, Tipza eta M'sila 
probintzietan hamar 
lagun hil zituzten ustez 
islamista armatuek, pren­
tsak atzo argitaratu zue­
nez. Asteartean, berriz, 
hiru lagun hil ziren ustez 
GIA Talde Islamiko Arma­
tuak M'silako errepidean 
ezarritako kontrol faltsu 
batean. x 

NIGER IA 

• Probintzietako 
gobernadoreak 
aukeratzeko 
hauteskundeak 

30 milioi herritarrek dute 
boto eskubidea, probin­
tzietako gobernadoreak 
aukeratzeko gaur egingo 
diren hauteskundeetan. 
36 estatu federaletako 
legebiltzarrak ere gaurko 
hauteskundeetan aukera­
tuko dira. Herri Alderdi 
Demokratikoak , Demo­
kraziarako Aliantzak eta 
Herri Guztien Alderdiak 
parte hartuko dute gaurko 
hauteskundeetan. Dato­
rren hilean, berriz, lehen­
dakaria eta Legebiltzarra 
hautatzeko hauteskunde­
ak egingo dira. x 


